
§1 ORGANISASJON

Husnes Skulekorps, skipa 15.10. 1965 med namnet Undarheim Skulemusikk. Namnet vart endra då ein skulle dekka Sunde og Valen skulekrinsar i tillegg til Undarheim. Korpset er tilslutta NMF Hordaland krins

Korpset har følgjande aldersreglar:

· ein kan verta aspirant i korpset frå 3.klasse

· ein kan vera musikant i korpset til 31. juli det året ein fyller 19 år.

· musikantar i korpset kan bli aspirantar i amatørkorps frå 1. august det året dei fyller 15 år. Aspiranten skal prioritere og oppfylle  sine plikter i skulemusikken.

§2
FØREMÅL

Husnes Skulekorps skal leggje vekt på musikalske kunnskapar og godt miljø til beste for sine medlemmer.

Husnes Skulekorps skal:

· ivareta og utvikle musikalsk aktivitet i korpset gjennom opplæring, motiverande aktivitetar og god organisering.

·  ivareta og utvikle musikkorps‑ og organisasjonsarbeid som sosial aktivitet for medlemmene

· fremje forståing for den kulturelle, sosiale og oppdragande tydinga korpset har.

· ivareta interessene til musikkorpset i det lokale musikk‑ og kulturlivet.

§3
MEDLEMSKAP

3.1 Opptak av medlemmer

Musikantar og andre interesserte kan takast opp som medlemmer i korpset av styret i musikkorpset. Medlemskap for born som ikkje er fylt 15 år må vera skriftleg godkjent av føresette.

Ved innmelding i skulekorpset blir ein automatisk medlem i NMF

Styremedlemmer vert innmeldt i NMF.

3.2 Føresetnad for medlemskap. 
a. Alle medlemmer pliktar å følgje korpset, NMF og krinsen sine vedtekter, reglement og lovlege vedtak. 

b.  Alle nye medlemmer skal levere inn medlemskapsopplysningar på gjeldande innmeldingsskjema. Ved endring av registrerte opplysningar skal medlemmene snarast mogeleg gje melding til styret.  Nemnde opplysningar vert gjevne vidare på gjeldande skjema/medium for registrering i medlemsdatabasen til NMF. Ein kan ikkje reservere seg mot registrering.

c. Musikantane skal møte på øvingar, konsertar og andre oppdrag til avtalt tid. I tilfelle fråver skal dirigent/korpsleiar varslast i god tid på førehand.
Instrument/uniformer og utstyr skal haldast i god stand. Uforsiktig handsaming kan medføre økonomisk ansvar for korpsmedlemmer/føresette. Medverknad i andre musikkorps eller bruk av eignelutane til korpset i andre musikkaktivitetar må godkjennast av styret.

3.3 Rapportering~ og kontingent

a. Musikkorpset følgjer skuleåret.

b. Medlemmene er forplikta til å betale kontingenten innan 1. feb. kvart år, og andre medlemsplikter til fastsette tider.
c. Skulekorpset skal betale kontingent til NMF innan 1. feb.. Kontingenten vert utrekna etter medlemstalet i korpset pr. 1. november.
3.4 Utmeldingar

Medlemmer som ønskjer å melde seg ut må gje melding om dette til leiinga i korpset. Ingen bør slutte i løpet av eit musikkorpsår.

Medlemmer vert melde ut av NMF ved utmelding frå musikkorpset.

3.5 Suspensjon og eksklusjon

a. Styret iverkset disiplinære tiltak overfor medlemmer som ikkje rettar seg etter gyldige vedtekter, reglar og vedtak, eller er til skade for aktiviteten i musikkorpset.
b. Styret kan suspendere medlemmer for eit bestemt tidsrom. 

c. I grovare tilfelle kan årsmøte vedta eksklusjon. 
d. Suspensjons‑ og eksklusjonsvedtaket til musikkorpset kan ankast innfor krinsstyret.
§4
ÅRSMØTET

4.1 Status

Årsmøtet er den høgste styresmakta i Husnes Skulekorps.

4.2 Årsmøteperiode, innkalling og saker til årsmøtet.

a. Årsmøteperiode går frå 1.1.- 31.12. Ordinært årsmøte vert halde innan 10. februar påfølgjande år. 

b. Det vert kalla inn til ekstraordinært årsmøte dersom styret i korpset eller 1/3 av medlemmene i korpset krev det.

c.  Innkallinga vert sendt ut seinast 6 veker før ordinært og 2 veker før ekstraordinært årsmøte. 

d. Styret si årsmelding, revidert rekneskap, valnemnda si innstilling og saker til handsaming på årsmøtet skal sendast til medlemmene seinast to veker før årsmøtet.

e. Medlemmer må fremje saker til handsaming på årsmøtet gjennom styret i korpset. Slike saker må vere styret i hende seinast 4 veker før årsmøtet vert avvikla. Styret pliktar å leggje saker som kjem inn i rett tid fram på årsmøtet.

4.3 Representasjon, rettar og votering

a. På årsmøtet deltek medlemmane i korpset, komitémedlemmer og gjester invitert av styret. 

b. Følgjande har tale‑,forslags‑ og røysterett: Medlemmer som har fylt 12 år. For medlemmer under 12 år kan ein føresett møte med tale,‑forslags og røysterett. Styremedlemmene i alle saker, men ikkje røysterett under handsaming av årsmelding og rekneskap. Nedre aldersgrense for å velgast til eit verv på årsmøter er 12 år.
c.  Følgjande har tale og forslagsrett: Medlemmer som ikkje er fylt 12 år

d. Følgjande har talerett:

· Representantar frå NMF

· Årsmøte kan gje talerett til dei det måtte ønskja

e. Gyldig vedtak krev absolutt fleirtal, meir enn halvparten av røystene, dersom anna ikkje er avgjort i vedtektektene.

4.4 Dagsorden for årsmøte

Årsmøte skal handsame følgjande saker:

a. Konstituering


1. Opning


2. Namneopprop

      3. Godkjenning av innkalling

      4. Godkjenning av dagsorden/sakliste

      5. Val av møteleiing

      6. Val av møtesekretær/referentar

      7. Val av protokollunderskrivarar

b. Godkjenning av årsmelding og revidert rekneskap  
c. Saker fremja av styret i musikkorpset og medlemmer.

d. Plan og budsjett, her under medlemskontingent og langtidsbudsjett.

e. Val:

1. Leiar for eitt år

2. 3-2 styremedlemmer på val for to år og eit varamedlem for eitt år

3. 2 revisorar for eitt år.

4. 3 medlemmer i valnemnda. Leiaren vert

vald særskilt.

5. 2 i økonomi nemd
Dei som vert valde må vera 15 år når dei tek til i vervet, ha gyldig medlemskap og ha sagt seg villig til å motta verv.

Val skal føregå skriftleg dersom nokon krev det.

§5.
STYRET

5.1 Samansetnad og konstituering

Styret er sett saman av leiar og 5 styremedlemmer. I konstituerande styremøte vert det fordelt ansvar for faglege/praktiske ansvarsområde til styre‑ og varamedlemmer.

5.2 Fullmakter

a. Styret skal leie korpset etter dei vedtaka årsmøtet har fatta.

b. Styret kan nedsetje dei utval og nemder det er trong for.

c. Styret kan revidere og utforme dei reglar og instruksar det er trong for å presisere og regulere ansvaret og aktivitetane til korpset.

d. Leiaren i styret eller to av styremedlemmene teiknar musikkorpset. Styret kan meddele prokura.

5.3 Innkalling til styremøte ‑ avgjerder

.

a. Styret vert kalla inn når leiar eller tre avstyremedlemmene finn det naudsynt. 
b. Dei tillitsvalde i korpset møter som observatørar med tale‑ og forslagsrett
c. Styret er avgjerdsdyktig når minst 4 personar er til stades. I styremøte der ikkje alle medlemmene er til stades, kan eit styremedlem forlanga saka lagt fram for fullt styre før gyldig vedtak kan fattast. 
d. Styrevedtak skal protokollførast, og protokollane vert sende til styremedlemmene, varamedlemmer og revisor. Medlemmene i korpset skal informerast om dei vedtaka som er fatta.
5.4 Årsavslutning

Styret skal utarbeide årsmelding og avslutte rekneskapen for kvar årsmøteperiode. Rekneskapen skal reviderast av revisorar valde av årsmøtet.

5.5 Personalansvar

a. Styret føretek engasjement, tilsetjingar og oppseiingar og har fullmakt til å inngå løns‑ og arbeidsavtalar. Leiaren i styret utøver dagleg personalansvar.
b. Styret er ansvarleg for å innhente politiattest på dei som har tillits- eller ansvarsforhold ovanfor mindreårige eller utviklingshemma.
5.6 Beredskapsplan

Styret pliktar å forholda seg til beredskapsplan for korps når korpset drar på turar og deltek på arrangementa.
§6
MEDLEMSMØTE

Medlemsmøta er eit forum for kontakt, informasjon og drøftingar for medlemmene i korpset. Det vert halde medlemsmøte når styret eller medlemmene i korpset føler trong for det.

§7  Nemder

7.1 Revisjon

Revisorane skal gå gjennom rekneskapen for kvar årsmøteperiode og leggja fram melding for årsmøtet.

7.2 Valnemda

Valnemda skal instille kandidatar til tillitsverv etter §4.4.

§8
USEMJE/TVISTAR

Usemje/tvistar om forståinga av vedtektene vert lagde fram for krinsstyret med forbundsstyret som ankeinstans.

§9    OPPLØYSING OG UTMELDING

        AV NORGES MUSIKKORPS

        FORBUND

a. Vedtak om oppløysing av musikkorpset må gjerast på to påfølgjande ordinære årsmøte. Vedtaket krev 2/3 fleirtal.

b. I tilfelle oppløysing skal midlane til musikkorpset plasserast i bank på sperra, renteberande konto. I perioden fram til eit nytt

musikkorps er oppretta skal denne kontoen ivaretakast av Husnes Musikklag. Eignelutane til musikkorpset skal lagrast på Undarheim skule.

c. Dersom det ikkje er starta nytt musikkorps innan 5 år frå nedlegging, vil midlar og eignelutar bli overført til Husnes Musikklag.

d. Vedtak om utmelding av Norges

Musikkorps Forbund må gjerast på to

påfølgjande årsmøte med minst ein månads

mellomrom Gyldig vedtak krev 2/3 fleirtal

Utmelding må skje skriftleg og sendast til NMF via Hordaland krins seinast 15. nov. for at utmeldinga skal vere gyldig frå 1. januar neste år. Ved utmelding tapar ein all rett til NMF sine ytingar, tilbod og verdiar.

§10
VEDTEKTSENDRINGAR

Årsmøtet kan endre desse vedtektene med 2/3 fleirtal. Desse vedtektene trer i kraft frå og med mars 2005.

